
ANNOTATION 

Today, lasers have literally penetrated almost all areas of medicine. We will not be mistaken 
if we say that this direction, with its beneficial effects, whether it is therapeutic or surgical, is a direct 
reason for the treatment of various pathologies in this area. 

This article presents the content of the experiments carried out by us in the educational center 
of experimental surgery at the State Institution “RSSPMCS named after acad. V. Vakhidov”. 
Experiments were carried out on white rats and the effect of infrared diode laser beams on their 
mucosa of the esophagus was studied. 

ЭКСПЕРИМЕНТАЛЬНОЕ ИССЛЕДОВАНИЕ ДЕЙСТВИЙ ИК-ДИОДНЫХ ЛАЗЕРОВ 
НА СЛИЗИСТУЮ ОБОЛОЧКУ ПИЩЕВОДА  

 
АННОТАЦИЯ 

Сегодня лазеры буквально проникли практически во все области медицины. Не 
ошибемся, если скажем, что это направление, с ее полезными воздействиями, будь это 
терапевтическое или хирургическое, является прямым поводом лечения разных патологий в 
этой области. 

В данной статье представлено содержание экспериментов, проведенных нами в 
учебном центре экспериментальной хирургии при ГУ «РСНПМЦХ им. акад. В.Вахидова». 
Были проведены эксперименты на белых крысах и изучено влияние лучей ИК-диодного лазера 
на их слизистую оболочку пищевода. 

Ключевые слова: слизистая пищевода, ИК-диодный лазер, гастротомия, перфорация. 
 

ХХ аср ўрталаридан бошлаб, тиббиётда турли усуллар билан бирга физик усуллар хам 
кенг қўлланила бошлади. Лазерли нурлатишлар ҳозирги кунда жарроҳлик турли 
йўналишларида қўллаш бу патологик соҳаларда жараённи тезда нормал ҳолатга олиб келиб, 
уларда морфо-физиологик мувозанатини меъёрлаштиради [1, 3, 12, 16]. Ҳозирги кунда маълум 
бўлган турли тўлқин узунликдаги ва қувватдаги лазер нурлар, улардаги тўлқин узунлиги ва 
қувватидан келиб чиқиб турли патологик жараёнларни камайтириш имкони мавжуд [4, 5, 9, 
14]. 

Турли лазер нурларининг организмга ижобий таъсирини ўрганган холда уни бир неча 
касалликларнинг комплекс давосида қўлланила бошланди. Охирги 50 йилда тиббиётда 
сурункали холецистит, меъда ва ўн икки бармоқ ичак яра касаллиги каби турли касалликлар 
билан бирга қизилўнгач турли касалликлари, шунингдек, гастроэзофагеал рефлюкс касаллиги 
кўп учрамоқда. Бу қизилўнгач турли касалликларини хирургик ва консерватив даволаш билан 
бирга эндоскопик даво усулларини такомиллаштиришга катта “йўл” очмоқда [2, 8, 11, 17].  

Қизилўнгач эрозияли патологияларида хирургнинг асосий вазифаси албатта аъзонинг 
морфо-физиологик бутунлигини тиклаш ва зарарланган соҳаларда морфологик ва функционал 
ҳолат тикланишига қаратилган чора-тадбирларни ўз ичига олган бўлиши зарур. Қизилўнгач 
турли патологияларида ҳозирда лазерлар қўллаш бўйича аниқ хирургик тактика мавжуд эмас. 
Шу сабабдан ҳозирги кунда муаллифлар бир неча турли тактикалар таклиф этишган. Булар 
ҳам ҳозирда тўлиқ ўзини клиник ечимини кўрсатмаган [6, 7, 10, 13]. 

Текшириш мақсади: Тажрибада каламуш қизилўнгачи шиллиқ қаватига ИҚ-диодли 
лазер нурларининг хавфсиз таъсир этиш дозаси аниқлаш. 

Текшириш матераиаллари ва усуллари. Тажрибалар «Академик В.Вохидов 
номидаги Республика ихтисослаштирилган хирургия илмий-амалий тиббиёт маркази» Давлат 
муассасаси қошидаги экспериментал хирургия ўқув марказида олиб борилди. Дастлабки 
тажрибаларимиз оқ зотсиз каламушларда ўтказилиб, ИҚ-диодли лазер нурларининг турли 
кучланишда ва вақтларда каламуш қизилўнгачи шиллиқ қаватига таъсири ўрганилди. 
Тажрибаларда “Лахта-милон” фирмасининг ИҚ-диодли тиббий лазерли аппарати ишлатилди. 
Тажрибалар ЎзРССВ ва “Акад. В.Вохидов номидаги РИХИАТМ” ДМ томонидан тавсия 
қилинган этика нормалари ва марказ этика комитетининг низоми асосида ўтказилди. 
Тажрибага олинган зотсиз оқ каламушлар вазни ўртача 250-350 гр бўлиб, операцион майдон 
туклардан тозаланди. 

Тажриба 2 босқичда 32 та (16 та асосий ва 16 та назорат гуруҳ) каламушларда олиб 
борилди. Каламушларда ўтказилган барча операциялар ингаляцион наркоз остида олиб 
борилиб, қорин олд деворида оқ чизиқ бўйлаб 2.5-3.0 смли юқори ўрта лапаротомия 
бажарилди. Операцион жарохатга ошқозон чиқарилиб, олд юзасида 2.0 смли гастротомия 
қилинди. Лазерли таъсиротлардан сўнг, меъда жарохатларига 4/0 викрил атравматик иплар 
билан бир қаторли узлуксиз чок қўйилди. Операцион жарохат қаватма-қават 3/0 викрил 
атравматик иплар билан бир қаторли узлуксиз тикилди. 

Операциядан кейинги даврда ҳар куни каламушларнинг умумий ҳолати, фаоллиги, 
овқатланиш тартиби, вазни, операциядан кейинги жарохат ҳолати кузатилиб турилди.  

Олинган натижалар ва мухокамалар. Операциядан кейинги даврда 1, 3, 5 ва 7-
кунларда каламушлар эвтаназияси ўтказилди. 

1-босқичда 16 та (8 та асосий ва 8 та назорат гуруҳ) каламушда тажриба олиб борилди. 
Асосий гуруҳдаги каламушларга гастротомик кесма орқали ИҚ-диодли лазер қурилманинг 
световоди киритилиб, қизилўнгач пастки учлигида шиллиқ қаватига 2 секунд вақт мобайнида 
0.5 см масофада 5 W ва 7 W кучланишда, 212 Дж энергияли, 970 нм нурланиш тўлқин 
узунлигида лазерли таъсир берилди. Назорат гурухидаги каламушларнинг қизилўнгач пастки 
учлигида шиллиқ қаватига 2 секунд вақт мобайнида 0.1 см масофада (контактда) 5 W ва 7 W 
кучланишда, 212 Дж энергияли лазерли таъсир берилди. 

Операциядан кейинги даврда 1, 3, 5 ва 7-кунларда каламушлар эвтаназияси ўтказилди. 
1 ва 3-кунда иккала гуруҳ каламушларида операциядан кейинги жарохатлар холати 
қониқарли, қорин бўшлиғи очиб кўрилганда, қорин бўшлиғида патологик ўзгаришлар йўқ, 
гастротомик кесма сохаси ўзгаришсиз. Иккала гурухдаги каламуш қизилўнгачида 
макроскопик ўзгаришлар аниқланмайди. 

5-кунда иккала гуруҳ каламушларида операциядан кейинги жарохатлар холати 
қониқарли, қорин бўшлиғи очиб кўрилганда, қорин бўшлиғида патологик ўзгаришлар йўқ, 
гастротомик кесма сохаси ўзгаришсиз. Асосий гурухдаги каламуш қизилўнгачида 
макроскопик ўзгаришлар аниқланмайди. Назорат гурухидаги иккала кучланишда лазер нури 

таъсир қилинган каламуш қизилўнгачи шиллиқ қаватида шиш сақланган. Некроз ўчоқлари 
йўқ.  

7-кунда иккала гуруҳ каламушларида операциядан кейинги жарохатлар холати 
қониқарли, қорин бўшлиғи очиб кўрилганда, қорин бўшлиғида патологик ўзгаришлар йўқ, 
гастротомик кесма сохаси ўзгаришсиз. Асосий гурухдаги каламуш қизилўнгачида 
макроскопик ўзгаришлар аниқланмайди. Назорат гурухидаги каламушлар қорин бўшлиғи 
очиб кўрилганда, жигар, ошқозон ва қизилўнгач сохалари бир-бирларига ёпишиб, битишмали 
жараён ривожланган (1-расм, а). 5 ва 7 W кучланишда лазер нури таъсир қилинган каламуш 
қизилўнгачи шиллиқ қаватида бироз шиш ва 7 W кучланишда лазер нури таъсир қилинган 
кичик некроз ўчоқлари аниқланади (1-расм, б). 

 

  
 
1-расм. Тажрибанинг 7-кунида назорат гурухидаги каламуш қорин бўшлиғидаги 

битишмали жараён (а) ва қизилўнгачи шиллиқ қаватидаги кичик некротик ўзгаришлар (б). 
2-босқичда 16 та (8 та асосий ва 8 та назорат гуруҳ) каламушда тажриба олиб борилди. 

Асосий гуруҳ ҳайвонларига юқоридаги ўлчамлардаги 4 секунд вақт мобайнида 0.5 см 
масофада лазерли таъсир берилди. Назорат гурухидаги каламушларнинг қизилўнгач пастки 
учлигида шиллиқ қаватига 4 секунд вақт мобайнида контактда лазерли таъсир берилди. 

1-кунда иккала гуруҳ каламушларида операциядан кейинги жарохатлар холати 
қониқарли, қорин бўшлиғи очиб кўрилганда, қорин бўшлиғида патологик ўзгаришлар йўқ, 
гастротомик кесма сохаси ўзгаришсиз. Иккала гурухдаги 7 W кучланишда лазер нури таъсир 
қилинган каламуш қизилўнгачи шиллиқ қаватида бироз шиш ва кичик некроз ўчоқлари 
аниқланади (2-расм).  

а.  б.  
2-расм. Қизилўнгач шиллиқ қаватидаги шишсимон ўзгаришлар (а) ва некротик ўчоқлар 

(б). 
3-кунда иккала гуруҳ каламушларида операциядан кейинги жарохатлар холати 

қониқарли, Асосий гурухдаги каламуш қорин бўшлиғи очиб кўрилганда жигар ошқозон ва 
қизилўнгачга келиб бироз ёпишган. Кесиб кўрилганда, қизилўнгач шиллиқ қаватида бироз 
шиш сақланган. 

Назорат гурухдаги иккала кучланишда лазер нури таъсир қилинган каламуш қорин 
бўшлиғи очиб кўрилганда, қорин бўшлиғи юқори сохасида битишмали жараён аниқланади. 
Жигар ошқозон ва қизилўнгачга келиб бироз ёпишиб, битишмалар ҳосил қилган. 7 W 
кучланишда лазер нури таъсир қилинган қизилўнгач шиллиқ қаватида шиш ва кичик некроз 
ўчоқлари аниқланади. 

5-кунда иккала гуруҳ каламушларида операциядан кейинги жарохатлар холати 
қониқарли, Асосий гурухдаги каламуш қорин бўшлиғи очиб кўрилганда қорин бўшлиғи 
юқори қаватида битишмали жараён мавжуд. Кесиб кўрилганда, 7 W кучланишда лазер нури 
таъсир қилинган қизилўнгачи шиллиқ қаватида шиш ва кичик некроз ўчоқлари аниқланади. 

Назорат гурухдаги иккала кучланишда лазер нури таъсир қилинган каламуш қорин 
бўшлиғи очиб кўрилганда, қорин бўшлиғи юқори сохасида битишмали жараён аниқланади. 
Жигар ошқозон ва қизилўнгачга келиб бироз ёпишиб, битишмалар ҳосил қилган. Битишмалар 
ажратилиб, қизилўнгач очиб кўрилганда, перфоратив тешикча аниқланади. Лекин тешикчага 
жигар келиб ёпишганлиги сабабли, перитонит белгилари аниқланмайди (3-расм). 

  
3-расм. Жигар ва ошқозон-қизилўнгач соҳалари ўртасидаги битишма. 

 
7-кунда иккала гурухидаги каламушлар ҳолатлари ўрта оғир ҳолатда, озиқланиши 

сустлашган, динамикада тана вазнлари 15-20 гр.га пасайиши кузатилади. Қорин бўшлиғи очиб 
кўрилганда, қорин бўшлиғи юқори қаватига катта чарви, жигар, ичаклар келиб ёпишиб, кучли 
битишма ва чегараланган йирингли жараён хосил қилган Битишмалар ажратилганда, 
қизилўнгач олд деворида ўлчами 0.2х0.1 смли перфоратив тешик аниқланади (3-расм). 

 
4-расм. Қизилўнгач пастки учлигидаги перфоратив тешик. 

 
Хулосалар. Юқоридаги иккала тажрибалар натижаларига кўра, оқ каламушлар 

қизилўнгачи шиллиқ қаватига 2 секунд вақт мобайнида 0.5 см масофада 5 W ва 7 W 
кучланишда берилган 212 Дж энергияли лазерли нурлар яхши таъсир қилди, некроз ва 
перфорация асоратлари кузатилмади. Контактда берилган нурланиш шилиқ қават некрозига 
олиб келди. 4 секунд вақт мобайнида иккала масофада нурланиш берилган каламушларда 
тажрибанинг 5-7 кунларида перфорация кузатилиб, тажриба ҳайвонининг нобуд бўлишига 
олиб келади. 

